
Devaih Krita Devi Stuti

ದೇವೈಃ ಕೃತಾ ದೇವೀಸ್ತುತಿಃ

(ಮಹಿಷಾಸುರಮರ್ದಿನೀಸ್ತೋತ್ರಂ)
ಅಯಿ ಗಿರಿನಂದಿನಿ ನಂದಿತಮೋದಿನಿ ವಿಶ್ವವಿನೋದಿನಿ ನಂದಿನುತೇ .

ಗಿರಿವರವಿಂಧ್ಯಶಿರೋಧಿನಿವಾಸಿನಿ ಶಂಭುವಿಲಾಸಿನಿ ವಿಷ್ಣುನುತೇ .. 9..

ಜಯ ಜಯಹೇ ಮಹಿಷಾಸುರಮರ್ದಿನಿ ರಮ್ಯಕಪರ್ದಿನಿ ಶೈಲಸುತೇ .

ಭಗವತಿ ಹೇ ಶಿತಿಕಂಠಕುಟುಂಬಿನಿ ಭಕ್ತಜನಾಮಿತಭೂತಿಕೃತೇ .. 10..

ಅಯಿ ನಿಜಹುಂಕೃತಿಮಾತ್ರನಿರಾಕೃತಧೂಮ್ರವಿಲೋಚನಧೂಲಿಕೃತೇ .

ಜಯ ಜಯಹೇ ಮಹಿಷಾಸುರಮರ್ದಿನಿ ರಮ್ಯಕಪರ್ದಿನಿ ಶೈಲಸುತೇ .. 11..

ಸಮರವಿಶೋಷಿತಶೋಣಿತಬೀಜಸಮುದ್ಭವಶೋಣಿತಬೀಜಲತೇ .

ಶ್ರೀಯುತಶುಂಭನಿಶುಂಭಮಹಾಹವತರ್ಪಿತಭೂತಪಿಶಾಚತತೇ .. 12..

ಜಯ ಜಯಹೇ ಮಹಿಷಾಸುರಮರ್ದಿನಿ ರಮ್ಯಕಪರ್ದಿನಿ ಶೈಲಸುತೇ .

ಅಯಿ ಜಗದಂಬ ಕದಂಬವನಪ್ರಿಯವಾಸನಿವಾಸಿನಿ ಸೌಧರತೇ .. 13..

ಶಿಖರಿಶಿರೋಮಣಿ ತುಂಗಹಿಮಾಲಯಸೌಧನಿಜಾಲಯಮಧ್ಯಗತೇ .

ಮಧುಮಧುರೇ ಮಧುಕೈಟಭತರ್ಜನಜಾತಸಸಂಭ್ರಮಬ್ರಹ್ಮನುತೇ .. 14..

ಜಯ ಜಯಹೇ ಮಹಿಷಾಸುರಮರ್ದಿನಿ ರಮ್ಯಕಪರ್ದಿನಿ ಶೈಲಸುತೇ .

ಸುರಘನಘೋಷಿಣಿ ದುರ್ಧರಘರ್ಷಿಣಿ ದುರ್ಮುಖಹರ್ಷಿಣಿ ಪೋಷರತೇ .. 15..

ತ್ರಿಭುವನಪೋಷಿಣಿ ಶಂಕರತೋಷಿಣಿ ಕಲ್ಮಷದೂಷಿಣಿ ಘೋಷರತೇ .

ದನುಜವಿಶೋಷಿಣಿ ದುರ್ಮದರೋಷಿಣಿ ಸನ್ಮುಖಪೋಷಿಣಿ ಸಿಹ್ಮವಹೇ .. 16..

ಜಯ ಜಯಹೇ ಮಹಿಷಾಸುರಮರ್ದಿನಿ ರಮ್ಯಕಪರ್ದಿನಿ ಶೈಲಸುತೇ .

ಧನುರನುಷಂಗಮನುಕ್ಷಣಸಂಗಪರಿಸ್ಫುಟವಂಕಿನಟತ್ಕಟಕೇ .. 17..

ಕನಕ ಪಿಶಂಗನಿಷಂಗಪೃಷತ್ಕರಭಟಸಂಘಹತೇ .

ಸುರಸಂಘವಚ್ಚತುರಂಗಬಲಕ್ಷಿತಿರಂಗಘಟದ್ರಣರಂಗತಟೇ .. 18..

ಜಯ ಜಯಹೇ ಮಹಿಷಾಸುರಮರ್ದಿನಿ ರಮ್ಯಕಪರ್ದಿನಿ ಶೈಲಸುತೇ .

ಅಯಿ ಶಿಖಂಡವಿಖಂಡನತುಂಡವಿತೃಂಡಿತಶುಂಡಗಜೌಘಕೃತೇ .. 19..

ರಿಪುಗಜಗಂಡಗತೋದ್ಭಟಭಂಡವಿದಾರಣಚಂಡಪರಾಕ್ರಮಶೌಂಡಮೃಗಾಧಿಪತೇ .

ನಿಜಭುಜದಂಡವಿಪಾಟಿತಮುಂಡನಿವಾಪಿತಚಂಡಭಟಾಧಿಪತೇ .. 20..

ಜಯ ಜಯಹೇ ಮಹಿಷಾಸುರಮರ್ದಿನಿ ರಮ್ಯಕಪರ್ದಿನಿ ಶೈಲಸುತೇ .. 21..

ದೇವೈಃ ಕೃತಾ ದೇವೀಸ್ತುತಿಃ

ಜಯಜಯದೇವಿನಗರಾಜಕುಲೋತ್ತಾರಿಣಿ ಕಚಕುಚಗಮನಜಘನವದನಕಂಠೋದರಕಟಿ-

ತಟೋರುದ್ವಯಕರಬಾಹುಭೂಷಣವಿರಾಜಿತೇ ಸಜಲಜಲದನಗಮಾತಂಗಪುಲಿನೇಂದುಶಂಖಕರತಲಸಿಹ್ಮರ
-

ಮ್ಭಾಸ್ತಂಭಾರಕ್ತನೀರಜಮೃಣಾಲನಿಭೇ ತಾರಾಮಲಮೌಕ್ತಿಕಸರಕೀಲಿತಕಂಧರೇ
ಬಿಂಬಾಧರೇ ಮಧ್ಯಾ-
ಷ್ಟಮೀಚಂದ್ರಸಮಾನಭ್ರೂಕೃತೇ ತಪನೋಡುಪಮಂಡಲಾಯಿತತಾಟಂಕೇ
ಉದ್ಯತ್ಕವಿಮಂಡಲನಿಭನಾಸಾಮುಕ್ತಾಮ-

ಣಿದ್ಯೋತಿತೇ ಸರ್ವಾಭರಣಭೂಷಿತೇ ತ್ವನ್ಯಾಯಾಮೋಹಿತಾನ್ ರಕ್ಷ ರಕ್ಷ .. 22..

..ಇತಿ ಶಿವರಹಸ್ಯಾಂತರ್ಗತೇ ಮಾಹೇಶ್ವರಾಖ್ಯೇ ದೇವೈಃ ಕೃತಾ ದೇವೀಸ್ತುತಿಃ ..
- .. ಶ್ರೀಶಿವರಹಸ್ಯಂ . ಮಾಹೇಶ್ವರಾಖ್ಯಃ ಪ್ರಥಮಾಂಶಃ . ಅಧ್ಯಾಯಃ 53 -

ದೇವಕೃತದೇವೀಸ್ತುತಿಃ . 9-22..
- .. shrIshivarahasyam . mAheshvarAkhyaH prathamAMshaH . adhyAyaH 53 -

devakRRitadevIstutiH . 9-22..

Notes:

Deva-s ದೇವಾಃ eulogize Devī ದೇವೀ as Mahiṣāsuramardiniಮಹಿಷಾಸುರಮರ್ದಿನಿ
and seek refuge at Her Feet.

